
呂慧儀和滕麗名昨晚都可以提早收工回家食冬至
飯，呂慧儀表示都是媽咪下廚，她回家食就可

以，她又笑指兒子鍾意聖誕多過冬至：「佢成日都話要
買禮物畀屋企人，但係就無我份，我問佢邊度攞錢
買，其實都係用我啲錢。」她又謂有感街上始終
很多人，會揀少人的日子帶兒子外出睇燈
飾。滕麗名就指街市的人流比路面更多，
有時見到太多人都嚇驚了。她謂已有
7、8年沒有留港做節，通常這個時
候她已飛往外地滑雪，但今年因
疫情關係留港跟家人食飯慶
祝。

談到兩人同樣有份
角逐視后，問到兩
人可有信心？
滕麗名笑言
瞄準「最

受歡迎電視女角色」，視后就留給呂慧儀，最佳劇集支持
《愛．回家之開心速遞》，視帝和女配角獎都給自己人丹爺
和蘇韻姿；呂慧儀笑言會抱平常心：「丹爺話會投票畀我哋
㗎，男主角一定投畀丹爺，今年唔得就下年，唔得就再下一
年，其實最緊要大家開開心心，慶幸家每日有工開。」滕
麗名又表示已恭喜劇中拍檔袁文傑，終於兌現承諾將結婚，
都替他高興。

袁文傑慎重考慮生小孩
袁文傑與女友張潔蓮拍拖9年，將於今個月拉埋天窗，問

到大喜日子日期，袁文傑卻賣關子：「差唔多都係呢幾日
啦，（聖誕節？）都係近啲大日子，其實仲未落實個地方，
不過都有好多選擇，我個人好隨意，都係好簡單兩家人食
飯，就算兩年前媽咪未走都係咁打算，現時又唔可以邀請朋
友，可能明年至搞個派對邀請同事朋友慶祝。」
結婚在即，問到袁文傑心情可緊張？他笑說：「冇特別緊
張，可能都已經等待咗兩年，我都有喺媽咪靈前講聲，因
媽生前一直好擔心，今次終於兌現承諾，可說係實現媽咪個
願望，朋友都話我係冇腳雀仔，不過自己年紀都唔細。」他
大讚未婚妻對他很好，又肯等他，並願意以簡單儀式結婚。
不過他直言婚禮有少少遺憾，因愛貓離世未能一起影結婚
相。說到他可生個仔一起影？他說：「我年紀都唔細，
我有慎重考慮過，如果要 （生）就要好快決定，否
則過咗就算。」

林淑敏表示前晚已提早在屋企跟家人食飯做
冬，她笑說：「因為疫情唔敢太多人，我
就同老公喺屋企食飯，開住視像同親戚
一齊邊食邊傾做節，遙距食飯都幾
好玩。」

許家傑表示近日正忙於拍
新劇《拳王》，之前以為
拍完打擂台就唔使再除
衫，原來仲有一場
要拍，加上近日
又吃多了，
所以之後

還要去跑步操弗。林淑敏笑說：「知道隔籬廠幾個男仔騷
肌肉，都有借啲意過去睇，佢哋好努力，操到成身肌
肉。許家傑又稱因同時要拍《愛．回家》和《拳
王》，試過連續14日拍通宵，雖然辛苦但很開
心，林淑敏表示這個時勢有工開都應該開心。
說到她有份角逐「最佳女主角」，林淑敏
表示很開心，但比較喜歡
龔嘉欣在《殺手》中的
演出，會投對方一票，
至於最佳男主角，她和
許家傑都會投給丹爺，
他們都認為丹爺在場的
感染力相當強，亦
是大家的精神領
袖。

香港文匯報訊（記者 阿祖）「慧妍雅集」發
起的慈善項目《Dream Big》由40位會員捐出親
自創作的畫作，再製作成「百家被」、抱枕和環
保袋做慈善義賣，所得淨收入將用於支持與慧妍
本年度慈善主題「用愛閃耀明天」相關之慈善項

目。其中趙雅芝展示戴着后冠作出愛心手勢的香
港小姐剪影畫作，背後有不同的花卉作陪襯。趙
雅芝說：「我的作品象徵着愛心所及之處花開遍
地，傳遞予人玫瑰手有餘香的精神。願我們都能
心中有愛，行中有善。」

程瑤率「仁美」成員迎牛年
陳法蓉的作品則是家中兩隻愛犬悠閒地躺於彩

虹之間，她攬着抱枕說：「喜歡我的作品嗎？是
我家的狗muimui 和 nuinui，沒有什麼畫功可
言，純粹出於愛心！」她希望大家能支持這次慈
善義賣，一起發放正能量。
另外，慈善團體「仁美清叙」為2021年的慈

善月曆搞搞新
意思，改以青春
活力的牛仔Look拍
攝封面相迎牛年。該輯
慈善月曆硬照，有主席程
瑤、副主席陳綺明及理事陳麗
文、張珮汶及黎嘉韻及一班近屆
亞姐。
是次拍攝於亞視錄影廠進行，由於疫

情關係，防疫功夫做到足，參與拍攝的
「仁美」成員均要量度體溫及以消毒噴霧噴
灑全身才可進入拍攝現場，未埋位拍攝時
又劃分多個區域休息，保持社交距離。

香港文匯報訊（記者 李思穎）林德
信（Alex）、曾詠熙（Teresa）和音樂
人男友馬敬恆（T-MA）早前到網台宣
傳，更分享聖誕願望，三人又大玩遊
戲，在寒冷天氣下，輸家要「速食」Al-
ex代言的雪糕產品，其間為現場製造不
少歡樂氣氛。
聖誕將至，Alex小時候最期待便是聖

誕節，會刻意早起來拆禮物，他開心地
說：「4歲時在美國居住，當年早起身
跑落樓去聖誕樹底拆禮物，好似電影橋
段！返到嚟香港就冇啦，因為家間屋
咁細，聖誕樹都擺唔落啦。」
不過，他仍期待聖誕派對，可
以趁交換禮物環節「散貨」：
「因為平時好多贊助的禮物，但
可能我未必鍾意，咪攞出去同人
交換囉，我唔鍾意，可能其他人
好想要呢！」
同場的T-Ma和女友Teresa不
時放閃，Teresa揚言想帶男友返
新加坡過節：「早排聽到兩地有
旅遊氣泡，想帶他回去見家人，

剛好弟弟要結婚，我一定要回去，要做
婚禮主持，但現在疫情就沒辦法。如果
香港過節就準備得浪漫一點，幫對方按
摩、煮聖誕大餐吧，但預感到十分
累。」
T-Ma就大讚女友廚藝了得，自己就
畫素描回禮，成功感動女友。早前二人
合作推出新歌，T-Ma自爆瞬間打破最
多錄音次數紀錄：「我成日聽人哋聲音
好容易，但係聽自己把聲就好唔習慣，
呢次我錄咗300個Take，係一個冇人可
以打破嘅紀錄。2021年我想出多啲歌，
幕前幕後雙線發展。」

香港文匯報訊（記者 梁靜儀）歐陽震華（Bobby）與宣萱
應邀擔任崔建邦及張秀文主持的訪談式節目《諸朋好友》嘉
賓，宣萱被兩位司儀封為最旺夫的女主角，因很多跟她合作
過的男星都攞獎，問到她可期待搵個真命天子？她說：「去
到呢個年紀真係冇所謂，因為見到身邊嘅朋友，可能唔開心
嘅佔咗七成，令我睇到唔一定要結婚，除非想生小朋友就要
結啦，否則都係搵個伴侶。」
節目中Bobby重提2013年在朋友家中昏迷要送院急救一

事，Bobby大方回應：「好多外界傳我飲酒過量中酒精毒，咩
都有，但有冇記者影過我一張畀人抬住走嘅相？好多以為我
係飲過量酒，我承認嗰晚係飲咗少少，可能不知如何吞咗一
啖落個肺，造成肺炎，唔知道塞咗個肺，後來屋企人叫我，

見到我塊臉變紫，再遲啲就
僵硬，唔止變青咁簡單，於是
送去醫院。」
Bobby指當其時是有些意識的，知

道被抬過牀及檢查瞳孔，有嘗試過郁動手
指，更出現靈魂離開身體見到自己的感覺：
「後來醫生有和我講返，天蒙光時我已經走咗，
但8、9點時又返來……佢哋唔係睇我個樣，係睇數
據跌落去，若果再跌落去就可能會（死），我血壓又
突然回升，即係我『返返嚟』。醫生話我哋可能係做戲捱
得眼瞓，能力係強過普通人。」他笑言自此之後做了很多以
前未做過的事，待人又好一點及學會珍惜現在。

香港文匯報訊（記者 阿祖）台灣藝人侯佩岑曾與周杰倫拍拖而知
名度大增，但結果她於2011年跟金融界才俊黃伯俊結婚，成為兩
子之母。而侯佩岑於前日度過42歲生日，之前連續幾天也有
朋友替她慶祝，在生日當天她本開心分享切蛋糕及吃大餐
的照片，並留言：「希望大家能健康平安喜樂每一
天。」沒想到約於4小時後，她半夜再貼上自己躺
於病床上吊鹽水的照片，並透露因急性過敏要送
院治理：「感謝辛苦的醫護人員，急性過
敏，呼吸困難。現在沒事了。」而多位圈
中友好包括黃小柔、范瑋琪及陳若儀
等均送上慰問，侯佩岑也回覆表示
自己身體已沒大礙，並感謝大家
的關心。

另外，《中國好聲音》
官方微博昨日宣布周
杰倫正式回歸，加
盟 2021《中國
好聲音》。

侯佩岑急性過敏入院

歐陽震華認飲酒死過翻生

林德信藉聖誕交換禮物「散貨」

趙雅芝陳法蓉義賣愛心作品

袁文傑兌現承諾娶張潔蓮

呂慧儀滕麗名
齊撐劉丹做視帝齊撐劉丹做視帝

香港文匯報訊（記者 梁靜儀）無綫處境劇《愛．回家之開心速遞》一班演

員昨日出席「冬至歡騰迎新年」活動，有份獲提名角逐台慶頒獎禮視帝的劉丹

（丹爺）、視后的林淑敏、呂慧儀、滕麗名亦趁機拉票。她們均表示會投丹爺一票。

而袁文傑即將迎娶張潔蓮，兌現結婚承諾。

齊撐劉丹做視帝
￭￭呂慧儀呂慧儀（（左一左一））
支持丹爺支持丹爺（（左二左二））
奪視帝奪視帝。。

￭ 侯
佩岑連日

慶祝生日，
誰 料 樂 極 生
悲。 網上圖片

￭歐陽震華
重提當年昏迷
事，而宣萱則冇打
算結婚。

￭￭左起左起：：曾詠熙曾詠熙、、林德信和馬敬林德信和馬敬
恆在天氣寒冷下食雪條恆在天氣寒冷下食雪條。。

￭「仁美清叙」美女以青春活力的牛仔Look示人。

￭趙雅芝願大家都能心中
有愛，行中有善。

￭陳法蓉坦言作品沒有什
麼畫功，純粹出於愛心！

￭￭滕麗名高興滕麗名高興
得悉袁文傑即得悉袁文傑即
將結婚將結婚。。

￭袁文傑與張潔蓮
拍拖近十年。

￭￭《《愛愛．．回家之開心速遞回家之開心速遞》》一班演員昨日出席一班演員昨日出席「「冬至歡騰迎新年冬至歡騰迎新年」」活動活動。。

￭￭林淑敏看好龔嘉欣膺視后林淑敏看好龔嘉欣膺視后，，
而許家傑撐劉丹奪視帝而許家傑撐劉丹奪視帝。。


